
యాటిట్యూడ్ అంటే ఏమిటి?

It is your attitude,
Not the aptitude,
That determines your altitude in the life.
ఈ మధ్యకాలంలో ఎక్కువ వింటున్నమాట Attitude. ఉద్యోగాలలో ఈ 

మాట వింటున్నాం. ఫ్యామిలీ విషయాలలోయాటిట్యూడ్ అని వింటున్నాం. ఎక్కడ 
చూసినా ఒక ఊత పదంలా అయిపోయింది. ఎవరయినా బావుంటే అతనిది మంచి 
యాటిట్యూడ్ అంటారు. ఎవరయినా సరిగా వాళ్ళకి నచ్చినట్టులేకపోతే వాడి 
యాటిట్యూడ్ అంతేనండి అంటారు. యాటిట్యూడ్ అనేదాని నుండి 100 రకాల 
అర్థాలు తీసుకోవచ్చు. వారి తత్త్వం అంతే. వాడి వైఖరి అంతే, వాడి దృక్పథం అదే. 
వాడి ఆలోచనా విధానం అది అని చాలా రకాల అర్థాల కింద మనం వాడుతుంటాం.

Attitude అంటే నేను చేసే విధానం ఎలావుంది, that is my attitude. 
ఉదాహరణకి గ్లాసులో సగం పాలు పోసి ఒక వ్యక్తికి ఇచ్చాం అనుకోండి. ఆ వ్యక్తి 
నెగిటివ్ మనిషి అయితే, “అంతా నా ఖర్మ, నా జాతకం, నా బతుకు అలా వుంది” 
అని అనుకుంటాడు. అతను ఈ సగం నింపిన పాల గ్లాసు చూసి, సగం ఇచ్చారు 
సార్, నా ఖర్మ, మీరు అయితే పూర్తిగా తాగుతారు, మా బతుకు అంతే సర్, అన్నీ 
సగం సగం అంటాడు. వాడికి తాగినా అది అరగదు.

అదే సగం నిండిన పాలగ్లాసుని ఒక పాజిటివ్‌‌గా ఉండే మనిషికి ఇస్తే 
సంతోషంగా తీసుకుంటాడు. “Thank you Sir, సగం గ్లాసు ఇచ్చారు, మిగతా 
సగం ఎప్పడిస్తారు సార్” అంటాడు. ఎదుటి వారికి ఇవ్వాలనిపిస్తుంది.

 సమాజంలో మన స్థాయిని నిర్ణయించేది, మన ఇష్టాఇష్టాలు కాదు, మన 
దృక్పథం, వైఖరి. ఈ పనిపట్ల నేను చూపించే వైఖరి, నేను పాజిటివ్‌‌గా ఉంటే నన్ను 




